
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos Fawrth, 

12fed Ebrill 2022 yn Neuadd Felinfach 

PRESENNOL 

Cynghorwyr : Gerwyn Owen (Cadeirydd), Lynford Thomas, Haf Hughes, Johnny Davies, Alan 

Henson, Dan Evans, Glyn Davies, 

1.YMDDIHEURIADAU 

Y Cyng. Lyn Williams, Hywel Ifans, Owen Llywelyn, Harry Williams 

2. PERSONOL 

3. DATGELU BUDDION PERSONOL   -      Cynllunio A220093 

4. COFNODION 

Cadarnhawyd cofnodion cyfarfod 8fed Mawrth, 2022 yn gywir.  Cynigiwyd gan Y Cyng. Alan 

Henson ac eilwyd gan Y Cyng Lynford Thomas. 

5.. MATERION YN CODI 

8vi. Gweithgor Dyffryn Aeron.   Dim newid 

11ii Bocsus Blodau.  Yn dilyn trafodaeth gyda Zurich Municipal, paratowyd llythyr ar gyfer 

perchnogion eiddo yn trosglwyddo cyfrifoldeb yswiriant am y bocsus i’r Cyngor.  

10.iii. Papur Pennawd.  Derbyniwyd amcanbris am brinto’r papur pennawd a slipiau 

cyfarchion gan Argraffwyr Lewis & Hughes.  Penderfynwyd derbyn yr amcanbris o £55.00 + 

TAW am rediad o 250 o’r papur pennawd a £40.00+ TAW am 250 o’r slips cyfarchion.  

Cynigiwyd gan y Cyng. Lynford Thomas ac eiliwyd gan y Cyng. Glyn Davies. 

6. CYLLID 

I. Tâl y Clerc am fis Mawrth £199.41 

II. Talwyd £30 am weinyddu parth ebost y clerc.   

III. Mae ffurflenni’r archwiliad allanol wedi cyrraedd.  

IV. Ail-gofrestrwyd y Cyngor gyda’r Pensions Regulator. 

 

7. PWYLLGOR RHANBARTH UN LLAIS CYMRU 6/4/2022 

Ymunodd y Cyng. Lynford Thomas â’r cyfarfod hwn dros Zoom lle trafodwyd dathliadau’r 

Frenhines.  Oherwydd ymrymwiadau eraill bu’n rhaid gadael y cyfarfod yn gynnar. 



8. CYFARFOD YMDDIRIEDOLWYR Y VALE 6/4/2022 

Cafwyd adroddiad gan Y Cyng. Lynford Thomas. Bwriedir ailgor Y Vale  ar nos Wener, 6ed o 

Fai 2022.  Mae tipyn o waith wedi digwydd yn y cefndir dros y misoedd diwethaf yn cynnwys 

delio gyda materion yn ymwneud â thrwyddedu a throsglwyddo perchnogaeth ond ma’r 

Pwyllgor yn ffyddiog eu bod mewn sefyllfa i agor ar y 6ed o Fai.  Gan nad oes Rheolwr wedi ei 

benodi eto dim ond am 3 noson yr wythnos bydd y bar ar agor a bydd dim bwyd yn cael ei 

weini am y tro. 

Y cais gan y Pwyllgor yw am wirfoddolwyr i helpu gyda 

1. Glanhau  
2. Cynnal a chadw e.e. peintio, trwsio  
3. Garddio a thwtio tu fas  
4. Hyfforddi a threfnu gwirfoddolwyr i weithio shifts tu ôl y bar.  

Felly, os oes gennych ddiddordeb mewn helpu gallwch gysylltu ar ebost - carys@tafarn.cymru  

9. ADRODDIAD Y CYNGOR CYMUNED 

Rhannwyd gwybodaeth am yr adroddiad a baratowyd gan y Clerc am waith y cyngor yn 
ystod 2021-22.  Cyhoeddir hwn ar y wefan yn unol â’r gofynion statudol newydd. 
 

10. CYNLLUNIO – A220093 Cefnogwyd y cais hwn trwy ebost gan fod y dyddiad cau am 

sylwadau cyn y cyfarfod hwn.  Datglewyd diddordeb gan Y Cyng. Alan Henson a Glyn 

Davies a chwblhawyd y ffurflenni priodol. 

 

11. EISTEDDFOD DIHEWYD 

Derbyniwyd llythyr gan Bwyllgor Eisteddfod Dihewyd yn gofyn am gefnogaeth ariannol.  Gan 

fod yr Eisteddfod wedi cael ei symud i fis Mai (o fis Ionawr) penderfynwyd trafod y rhodd 

ariannol yn y cyfarfod hwn.  Penderfynwyd yn unfrydol rhoi cyfraniad o £125.00 i’r 

Eisteddfod. 

12. GOHEBIAETH – dim wedi dod i law   

13, UNRHYW FATER ARALL – dim yn codi 

14. DYDDIAD A LLEOLIAD Y CYFARFOD NESAF 

AGM 10fed Mai, 2022 yn Neuadd Dihewyd. 

